
Հայաստանի Հանրապետության Կառավարությունը և Անկախ Պետությունների Համա​գործակցության մասնակից պետությունների Հումանիտար Համագործակցության միջպե​տական հիմնադրամը, այսուհետ «Կողմեր»,

առաջնորդվելով միջազգային իրավունքի համընդհանուր նորմերով և սկզբունքներով,

հիմնվելով 2006 թ. մայիսի 25-ի «Անկախ Պետությունների Համագործակցության մասնակից պետությունների Հումանիտար Համագործակցության միջպետական հիմնա​դրամի ստեղծման մասին» Պայմանագրի վրա, այսուհետ` Պայմանագիր,

Անկախ Պետությունների Համագործակցության մասնակից պետությունների Հումանիտար Համագործակցության միջպետական հիմնա​դրամի մասնաճյուղի Հայաստանի Հանրապետության տարածքում գործունեության համար պատշաճ պայմանների ստեղծման նպատակով,

նկատի ունենալով, որ Անկախ Պետությունների Համագործակցության մասնակից պետությունների Հումանիտար Համագործակցության միջպետական հիմնա​դրամի մասնաճյուղի գտնվելու վայրը Երևան քաղաքն է,

համաձայնեցին ներքոնշյալի մասին.

Հոդված 1

Սույն Համաձայնագրում օգտագործվողհասկացությունները.
"Հիմնադրամ" -նշանակում է Անկախ Պետությունների Համագործակցության մասնակից պետու​թյունների Հումանիտար Համագործակցության միջպետական հիմնա​դրամ

"Հիմնադրամի մասնաճյուղ" –նշանակում է Անկախ Պետությունների Համագործակցության մասնակից պետու​թյունների Հումանիտար Համագործակցության միջպետական հիմնա​դրամի առանձնացված ստորաբաժանում, որն իրականացնում է Հիմնադրամի բոլոր գործառույթները կամ դրանց մի մասը Հայաստանի Հանրապետության տարածքում
"Հիմնադրամի մասնաճյուղի ղեկավար" –որը նշանակվում է Հիմնադրամի կողմից և ղեկավարում է Հիմնադրամի մասնաճյուղի գործունեությունը Հայաստանի Հանրապետության տարածքում
 "Հիմնադրամի մասնաճյուղի աշխատակիցներ" նշանակում է` Հիմնադրամի մասնաճյուղի գործունեության հետ կապված աշխատանքներ իրականացնող անձնակազմ, բացառությամբ տեխնիկական սպասարկում իրականացնող անձանցից

  "Ընտանիքի անդամներ" նշանակում է` մասնաճյուղում աշխատող Հիմնադրամի մասնաճյուղի ղեկավարի և աշխատակիցների ընտանիքի անդամներ. ամուսինը /կինը/, անչափահաս երեխաները և խնամքի տակ գտնվող այլ անձինք:
"Հիմնադրամի մասնաճյուղիտարածք" –շենքեր կամ շենքերի մասեր, որոնք անկախ նրանց նկատմամբ սեփականության իրավունքից, օգտագործվում է Հիմնադրամի մասնաճյուղի կանոնադրական խնդիրների համար 
"Հիմնադրամի մասնաճյուղի գույք" – նշանակում է` Հիմնադրամի մասնաճյուղին սեփականության կամ անհատույց օգտագործման իրավունքով ամրացված/հանձնված գույք
"Հիմնադրամի մասնաճյուղի արխիվները" – նշանակում է, բոլոր գրառումները, նամակագրությունը, փաuտաթղթերը և այլ նյութերը, ներառյալ ձեռագրերը, լուuանկարները և ֆիլմերը, ձայնագրությունները, համակարգչային ծրագրերը և գրավոր նյութերը, տեuաժապավենները և uկավառակները, ինչպեu նաև տվյալներ պարունակող uկավառակները կամ ժապավենները, որոնք պատկանում են Հիմնադրամին և գտնվում եմ Հիմնադրամի մասնաճյուղի տնօրինության տակ
"իրավասու մարմիններ" –Հայաստանի Հանրապետության պետական իշխանության մարմիններ
"ավտոտրանuպորտ" նշանակում է` Հիմնադրամի մասնաճյուղի ավտոմոբիլային տրանuպորտի շարժական կազմի միավոր, որը օգտագործվելու են Հիմնադրամի մասնաճյուղի գործունեության իրականացման համար, որը օգտագործվում է Հիմնադրամի մասնաճյուղի կողմից

Հոդված 2

1. Հայաստանի Հանրապետության տարածքում Հիմնադրամի մասնաճյուղը  իրավաբանական անձի կարգավիճակ չունեցող ստորաբաժանում է և գործում է Հիմնադրամի կողմից հաստատված կանոնադրության հիման վրա:
Հիմնադրամի մասնաճյուղը իրավունք ունի`

1) Հիմնադրամի անունից կնքելու պայմանագրեր
2)կարող է ունենալ կնիք և սահմանված կարգի ձևաթղթեր
3) բացել և ունենալ բանկային հաշիվներ՝ ցանկացած արժեթղթի տեսքով

4) դրամական փոխանցումներ կատարել Հայաստանի Հանրապետության տարածքում կամ Հայաստանի Հանրապետության տարածքից այլ պետություն և հակառակը

5) դատարանում հանդես գալու որպես հայցվող կամ պատասխանող:

2. Սույն հոդվածի 1-ին կետով նախատեսված իրավունքները Հիմնադրամի մասնաճյուղի անունից իրականացնում են Հիմնադրամի մասնաճյուղի ղեկավարը և/կամ նրա կողմից լիազորված անձը:

Հոդված 3

Հիմնադրամի մասնաճյուղի տարածքը, նրա գույքը, ներառյալ ավտո​տրասպորտը Հայաստանի Հանրապետության տարածքում անձեռնմխելի են:

Իրավասու մարմինների ներկայացուցիչները կարող են մուտք գործել Հիմնադրամի մասնաճյուղի տարածք միայն Հիմնադրամի մասնաճյուղի ղեկավարի կամ նրա կողմից լիազորված անձի համաձայնությամբ:

Հիմնադրամի մասնաճյուղի տարածքում իրավասու մարմինների որոշմամբ օրի​նա​կան գործողությունների իրականացումը կարող է տեղի ունենալ միայն Հիմնադրամի մասնաճյուղի ղեկավարի կամ նրա կողմից լիազորված անձի համաձայնությամբ: 

Հայաստանի Հանրապետության իրավասությունը տարածվում է Հիմնադրամի մասնաճյուղի տարածքում կատարվող գործողությունների վրա, եթե սույն Համաձայնագրով այլ բան նախատեսված չէ:

Հիմնադրամի մասնաճյուղի տարածքը չի կարող ապաստարան ծառայել Հայաստանի Հանրա​պետության օրենսդրության համապատասխան հետապնդվող կամ օտարերկրյա պետու​թյանը հանձնման ենթակա անձանց համար:

Հիմնադրամի մասնաճյուղի տարածքի, գույքի և ավտոտրասպորտի անձեռնմխելիությունը իրավունք չի տալիս Հիմնադրամի մասնաճյուղի ղեկավարին օգտագործել դրանք Հիմնադրամի մասնաճյուղի խնդիրներին և գործառույթներին չհամապատասխանող կամ Հայաստանի Հանրապետության անվտանգությանը, նրա քաղա​քացիների և իրավաբանական անձանց շահերին վնասող նպատակներով:

Հիմնադրամը (մասնաճյուղը)՝ իր խնդիրների և գործառույթների իրագործման նպատակով պայմաններ ստեղծելու համար իրավունք ունի հաստատելու իր ծառայողական տարածքում գործող ներքին կանոնակարգը: Նշված կանոնները չպետք է հակասեն Հայաստանի Հանրա​պե​տության օրենսդրությանը:

Հոդված 4

Հայաստանի Հանրապետության կառավարությունը Հիմնադրամին (մասնաճյուղին)՝ իր գործառույթների իրականացման համար տրամադրում է տարածք և/կամ աջակցություն ցուցաբերում նման տարածքով ապահովելու համար:

Հիմնադրամին (մասնաճյուղին)՝ տիրապետման և օգտագործման տրված տարածքի կարգն ու պայմանները սահմանվում են Հիմնադրամի և իրավասու մարմինների միջև ստորագրված առանձին պայմանագրերով:

Հիմնադրամի մասնաճյուղի ղեկավարը միջոցներ է ձեռնարկում տրամադրվող տարածքի պատշաճ պահ​պանման, շահագործման և օգտագործման համար և պարտավորվում է չիրականացնել դրանց վնաս հասցնող գործողություններ:

Հոդված 5

Իրավասու մարմինները պատշաճ միջոցներ են ձեռնարկում Հիմնադրամի (մասնաճյուղի) տարածքը, գույքը և ավտոտրասպորտը բոլոր տեսակի ոտն​ձ​գություններից կամ վնասից պաշտպանելու համար: Հիմնադրամի մասնաճյուղի տարածքի, գույքի և ավտոտրանսպորտի պահպանման ծախսերը իրականացվում են Հայաստանի Հանրապետության կողմից՝ այդ նպատակով նախատեսված միջոցների հաշվին:

Հոդված 6

Հիմնադրամի մասնաճյուղիգույքը օժտված է անձեռնմխելիությամբ՝ խու​զարկության, հաշվառման, բռնագրավման, կալանման, առգրավման կամ դա​տական միջա​մտու​թյան այլ ձևերի, բացառությամբ այն դեպքերի, երբ.

Հիմնադրամի մասնաճյուղը հրաժարվում է անձեռնմխելիությունից,

Հիմնադրամի մասնաճյուղին քաղաքացիական հայց է ներկայացվել ճանա​պարհա-տրանսպորտային պատահարի պատճառով առաջացած վնասի փոխ​հատուցման մասին, որը առաջացրել է Հիմնադրամի մասնաճյուղին պատ​կանող կամ նրա անունից շահագործվող տրանսպորտային միջոցը, եթե այդ վնասը չի փոխհատուցվում ապահովագրական վճարների միջոցով,

Հիմնադրամի մասնաճյուղին ներկայացվել է Հիմնադրամի մասնաճյուղի կողմից գործողության կամ անգործության ար​դյունքում քաղաքացիների կյանքին և/կամ առողջությանը վնասի փոխհատուցման մասին քաղաքացիական հայց:

Հոդված 7

Հիմնադրամի մասնաճյուղը ազատվում է բոլոր տեսակի հարկերից, ներառյալ ավելացված արժեքի հարկը, տուրքերը և այլ պարտադիր վճարները, որոնք գանձվում եմ Հայաստանի Հանրապետության տարածքում, բացառությամբ գույքահարկի և այն հարկերի, որոնք իրենցից ներկայացնում են սպասարկման կոնկրետ տեսակների վճարներ:

Գույքը, որը նախատեսված է Հիմնադրամի (մասնաճյուղի) օգտագործման համար, Հայաստանի Հանրապետության մաքսային սահմանը հատելու ժամանակ ազատվում է մաքսատուրքից, հարկերից և տուրքերից:

Հիմնադրամի մասնաճյուղի տեխնիկական և սպասարկող անձնակազմի աշխատավարձից գանձվող պահումները իրականացվում են Հայաստանի Հանրապետության օրենսդրությանը համապատասխան:

Հոդված 8

Հիմնադրամի (մասնաճյուղի) արխիվները անձեռնմխելի են: Նրա ծառայողական նամակագրությունը և փաստաթղթերը անձեռնմխելի են իրավասու մարմինների վարչական, ծառայողական և դատական միջամտությունից, ենթակա չեն խուզարկման, հաշվառման, բռնագրավման, կալանման և առգրավման: Այդ անձեռնմխելիությունը տարածվում է Հիմնադրամի մասնաճյուղի կողմից ստացվող և/կամ առաքվող տպագիր, լուսանկարչական, տեսալսողական, էլեկտրոնային և այլ տեսակի տեղեկատվության վրա:

Հոդված 9

Հայկական կողմը և իրավասու մարմինները Հիմնադրամին (մասնաճյուղին) տրամադրում են Պայմանագրի մասնակից պետությունների մարմինների, Անկախ Պետությունների Համագործակցության մարմինների, այլ պետությունների և միջազգային կազմակերպությունների մարմինների հետ հարաբերվելիս ծածկագրերի, սուրհանդակային և կապի հատուկ ծառայություններից օգտվելու իրավունք, որոնք ապահովում են տեղեկատվության փոխանցման գաղտնիությունը՝ ոչ պակաս բարենպաստ կարգով և պայմաններով, որից օգտվում են Հայաստանի Հանրապետությունում մյուս միջազգային կազմակերպությունները:

Հոդված 10

Հիմնադրամը (մասնաճյուղը)՝ Հայաստանի Հանրապետության մյուս միջազ​գային կազմակերպությունների նման, օգտվում է  առաջնայնության, փոստային, հեռագրային, հեռապատճենային, հեռախոսային և կապի ծառայության այլ տե​սա​կների ոչ պակաս բարենպաստ պայմաններից:

Հոդված 11

Հիմնադրամը (մասնաճյուղը) կարող է տեղակայել Հիմնադրամի դրոշը, էմբլե​ման կամ Հիմնադրամի այլ խորհրդանիշերը իր կողմից զբաղեցրած տարածքում և իրեն պատկանող /տրամադրված/ ավտոտրանսպորտային միջոցների վրա, ինչպես նաև տեղակայել Պայմանագրի մասնակից պետությունների դրոշները:

Հոդված 12

Հիմնադրամը (մասնաճյուղը), իր նպատակներին, խնդիրներին և գոր​ծա​ռույթ​ներին համապատասխան, կարող է հրատարակել տպագիր հրատարակություններ, որոնց հրատարակումը և անհատույց տարածումը նախատեսված է Հիմնադրամի որոշումներով՝ Հայաստանի Հանրապետության օրենսդրության դրույթների պահ​պանմամբ:

Հոդված 13

Հիմնադրամի մասնաճյուղի ղեկավարը և աշխատակիցները հանդիսանում են միջազգային ծառայողներ: Իրենց ծառայողական պարտականությունները կատա​րելիս նրանք չեն կարող ցուցումներ ստանալ Հայաստանի Հանրապետության իրավասու մարմիններից կամ պաշտոնատար անձանցից, ինչպես նաև օտարերկրյա պետությունների իրավասու մարմիններից կամ պաշտոնատար անձանցից:

Հոդված 14

Հիմնադրամի  մասնաճյուղի ղեկավարը և իր հետ բնակվող ընտանիքի անդամ​ները, եթե նրանք Հայաստանի Հանրապետության քաղաքացիներ չեն, օգտվում են 1961թ. ապրիլի  18 –ի դիվանագիտական հարաբերությունների մասին Վիեննայի կոնվենցիայի դիվանագիտական գործակալին տրվող արտո​նու​թյուն​ներից և ան​ձեռնմխելիությունից՝ ամբողջ ծավալով:

Հոդված 15

1. Հիմնադրամի ղեկավարը և Հիմնադրամի մասնաճյուղի և աշխատակիցները Հայաստանի Հանրապետության տարածքում օգտվում են հետևյալ արտոնություններից և ան​ձենմխելիությունից.

ա) չեն ենթարկվում դատական պատասխանատվության իրենց կատարած գործողությունների համար, որոնք կատարել են ծառայողական պարտա​կա​նու​թյունները կատարելիս, բացառությամբ այն դեպքերի, երբ.

- քաղաքացիական հայց է հարուցվել ճանապարհա-տրանսպորտային պատահարի արդյունքում վնասի փոխհատուցման մասին, որի պատճառը իրենց պատկանող կամ իրենց կողմից շահագործվող տրանսպորտային միջոցն է, եթե տվյալ վնասը չի փոխհատուցվում ապահովագրական վճարի միջոցով;

- քաղաքացիական հայց է հարուցվել քաղաքացու կյանքին և/կամ առող​ջությանը հասցրած վնասի փոխհատուցման մասին, որն առաջացել է Հիմնադրամի մասնաճյուղի ղեկավարի  և/կամ աշխատակիցների անգործության կամ գոր​ծո​ղության արդյունքում

բ)հայրենադարձության ժամանակ իր ընտանիքի անդամների, այսինքն ամուսնու /կնոջ/, երեխաների և իր խնամքի տակ գտնվող անձանց հետ միասին օգտվում է նույն արտոնություններից, որոնցից օգտվում են Հայաստանի Հան​րապետության տարածքում գտնվող այլ միջազգային կազմակերպությունների աշ​խատակիցները

գ) իրավունք ունեն առանց մաքսատուրքի, հարկերի և տուրքերի ներմուծելու, իսկ առաքելությունը ավարտելուց հետո արտահանելու տնտեսության վարման համար առաջնահերթ անհրաժեշտության ապրանքներ

դ) ազատվում են Հիմնադրամի կողմից տրվող աշխատավարձի պահումներից

ե)ազատվում եմ պետական պարտականություններից

2. Սուն հոդվածի 1 կետի "բ" - "ե" ենթակետերի դրույթները չեն տարածվում Հիմնադրամի մասնաճյուղի այն աշխատակիցների և նրանց ընտանիքի անդամների վրա, ովքեր հանդիսանում են Հայաստանի Հանրապետության քաղաքացիներ կամ մշտապես բնակվում են Հայաստանի Հանրապետությունում:

Հոդված 16

Հիմնադրամի մասնաճյուղի ղեկավարը և աշխատակիցներն իրավունք չունեն զբաղվելու ձեռնարկատիրական և անձնական կամ այլ անձանց շահերից բխող այլ գործունեությամբ, բացառությամբ գիտական, ստեղծագործական և մանկա​վար​ժական գործունեությունից:

Սույն Համաձայնագրի հոդված 14-իև հոդված 15-ի 1-ին կետի  "3" ենթակետի համապատասխան, հարկերից ազատվող անձինք, եթե նրանք եկամուտ են ստա​նում սույն հոդվածով նախատեսված գործունեությունից, Հայաստանի Հան​րա​պետությունում հայտարարագրում են իրենց եկամուտը և վճարում նրանից գանձվող հարկերը՝ համապատասխան Հայաստանի Հանրապետության օրենսդրության:

Հոդված 17

Հիմնադրամի մասնաճյուղի ղեկավարը և աշխատակիցները, ովքեր սույն Հա​մաձայնագրին համապատասխան օգտվում են արտոնություններից և անձեռ​ն​մխելիությունից, պարտավոր են հարգել Հայաստանի Հանրապետության օրենքները և կարգերը, չկատարել գործողություններ, որոնք կարող են վնաս հասցնել Հայաստանի Հանրապետության, նրա քաղաքացիների և իրավաբանական անձանց օրինական շահերին:

Սույն Համաձայնագրով նախատեսված արտոնությունները և անձեռ​նմխե​լիությունը տրվում են Հիմնադրամի մասնաճյուղի ղեկավարին և աշխատակիցներին ոչ թե անձնական շահերի, այլ Հիմնադրամի մասնաճյուղի գործառույթների և շահերի արդյունավետ և անկախ իրականացման համար:

Հիմնադրամի մասնաճյուղի ղեկավարը և աշխատակիցները իրավունք և պարտականություն ունեն հրաժարվելու իրենց տրվող անձեռնմխելիությունից, այն դեպքում, երբ իրենց կարծիքով, անձեռնմխելիությունը խոչընդոտում է արդարաադատությանը և նրանից հրաժարվելը չի վնասի Հիմնադրամի և/կամ Հիմնադրամի (մասնաճյուղի) շահերին:

Հոդված 18

Հիմնադրամի մասնաճյուղի ղեկավարի և աշխատակիցների աշխատանքային հարաբերությունները կանոնակարգվում են Հիմնադրամի մասնաճյուղի կանոնադրությամբ և/կամ Հիմնադարամի ներքին կանոններով:

Այն դեպքում, երբ Հիմնադրամի մասնաճյուղի ղեկավարի և աշխատակիցների որևէ աշխատանքային հարաբերությունները չեն կանոնակարգվում Հիմնադրամի մասնաճյուղի կանոնադրությամբ և/կամ Հիմնադրամի ներքին կանոններով, ապա կիրառվում է Հայաստանի Հանրապետության աշխատանքային օրենսդրությամբ:
Հիմնադրամի մասնաճյուղի տեխնիկական և սպասարկող անձնակազմի աշծատանքային հարաբերությունները կանոնակարգվում են Հայաստանի Հանրապետության օրենսդրությամբ:
Հոդված 19

ՀԻմնադրամի մասնաճյուղի ղեկավարի,աշխատակիցների ևտեխնիկական սպասարկում իրականացնող անձանց կենսաթոշակային ապահովումը կատարվում է այն երկրի օրենսդրությամբ սահմանված կարգով և պայմաններով, որի քաղաքացիներն են իրենք հանդիսանում:

Հիմնադրամի մասնաճյուղի ղեկավարը կատարում է պարտադիր սոցիալական ապահովության վճարներ այն պետություններին, որոնց քաղաքացիներն են հան​դիսանում իմնադրամի մասնաճյուղի ղեկավարը, աշխատակիցները և տեխ​նիկական սպասարկում իրականացնող անձինք:

Պարտադիր բժշկական և սոցիալական ապահովության վճարները կատարվում են Հիմնադրամիմասնաճյուղի ղեկավարի կողմից Հայաստանի Հանրապետության օրենսդրությամբ:

Հոդված 20

Սույն Համաձայնագրի դրույթների կիրարկման և մեկնաբանությունների ժամանակ առա​ջացած տարաձայնությունները և վեճերը կարգավորվում են Կողմերի միջև խորհրդատվությունների և բանակցությունների միջոցով:

Հոդված 21

Կողմերից յուրաքանչյուրի նախաձեռնությամբ և փոխադարձ համաձայնությամբ սույն Համաձայնագրում կարող են կատարվել լրացումներ և փոփոխություններ, որոնք կձևակերպվեն առանձին արձանագրություններով: Արձանագրություններն ուժի մեջ կմտնեն սույն Համաձայնագրի  ուժի մեջ մտնելու համար սահմանված կարգով և կհանդիսանան դրա անբաժանելի մասը:
Հայաստանի Հանրապետության տարածքում Հիմնադրամի գործունեության դադարեցման դեպքում սույն Համաձայնագրի գործողությունը դադարում է, եթե կանոնակարգվում են գույքային և ոչ գույքային իրավահարաբերությունները, որոնց մասնակից է եղել Հիմնադրամը, բայց ոչ շուտ քան Հիմնադրամի մասնաճյուղի գործունեության դադարեցման օրվանից 6 ամիս հետո:

Հոդված 22

Սույն համաձայնագիրը կիրառվում է ստորագման պահից և ուժի մեջ է մտնում Հայաստանի Հանրապետության Կառավարության կողմից՝ ներպետական ընթացակարգերը ավարտելու մասին գրավոր ծանուցումը ստանալուց հետո:

Կատարված է ք. -----------------  «------»«-----------»  երկու օրինակից՝ ռուսերեն և հայերեն լեզուներով: Տարաձայնությունների դեպքում նախապատվությունը տրվում է ռուսերեն լեզվով տեքստին: Փաստաթղթի մեկ օրինակը պահվում է Հայաստանի Հանրապետության արտաքին գործերի նախարարությունում, իսկ երկրորդ օրինակը՝ Հիմնադրամի արխիվում:

	Հայաստանի 
Հանրապետության Կառավարության անունից
	Հումանիտար Համագործակցության

Միջպետական հիմնադրամի

անունից


